
Urhulumende ukhuphule 
ngokurhabako ukusetjenziswa 
kwemali eendingweni zezehlalakuhle 
ezabelwenimali ezimbili ezidlulileko 
ukuvikela amaSewula Afrika – khulu 
khulu amakhaya atlhagako. 

Ukusetjenziswa kweemali 
kwezamaphilo, zefundo, zezindlu, 
eembonelelweni zomphakathi, 
eenthuthini, emahlelweni wokuqatjha 
nezenzelweni zakamasipala kukhuphuke 
ukusuka kuma-58.2 wamaphesende 
ukuya kuma-59.5 wamaphesende 
wesabelomali sahlangana kwaka-2019/20 
no-2021/22. 

Pheze isiquntu sawo woke 
amaSewula Afrika njenganje athola 
okungenani isibonelelo sinye sombuso. 
Ngaso isikhathi leso, umnotho awukhuli 
msinya ngokwaneleko kobana abantu 
abanengi bathole imisebenzi, okwenza 
kube kumbi khulu ukungalingani 
nomtlhago. 

Isabelomali sizama ukulinganisa 
irevenyu nokusetjenziswa kwemali. 

Urhulumende begade asebenzisa imali 
khulu kunangendlela athola ngayo 
irevenyu begodu lokhu kubangele bona 
iimali zomphakathi zibe buthakathaka. 
Ukungalingani lokhu kufanele 
kulungiswe. Ukubhalelwa kukwenza njalo 
kuzokurholela ekutheni urhulumende 
aboleke imali enengi kobana akwazi 
ukubhadela iindleko zakhe. Isikolodo 
sombuso njenganje sikhuphukele 
kuma- R 4.35 wamathriliyoni. Kiwo woke 
amaranda abuthelelwako womthelo, 
amasende ali-17 asetjenziselwa 
ukubhadela amakonyana wesikolodo 
lesi  – imali egade ingasetjenziselwa 
ukutlhama amathuba womsebenzi, 
ukuthuthukisa ukufundisa nokwakha 
iimbhedlela. Nangabe isikolodo lesi 
asehliswa, singarholela emrarweni 
omkhulu wezomnotho nezeemali. 

Pheze iminyaka emibili, 
iSewula Afrika begade idosa budisi 
ngonorhatjhekile we- COVID-19 
kanye nokubogaboga komnotho. 
Urhulumende uqalelelentanzi ukusindisa 

amaphilo neendlela zokuziphilisa, kanye 
nokusekela amaSewula Afrika atlhagako, 
ngesikhathi anzinzisa iimali zomphakathi 
ngesikhathi esimbi sokuwa komnotho 
ematjhumini weminyaka.Ngebanga 
lokobana ukubuthelelwa komthelo 
kube ngcono kunokulindelweko 
kilonyaka, urhulumende uyakghona 
ukusekela ngeemali amahlelo amanengi 
arhabako. Kodwana ukuthuthukiswa 
komthelo okunengi kulindelwe bona 
kube ngokwesikhatjhana. Nangabe 
umnotho wethu ukhula msinyana, 
irevenyu izokuba ngcono. Lokho 
kuzokuvumela urhulumende bona 
avale isikhala hlangana nerevenyu 
yakhe nokusebenzisa kwakhe imali, bese 
unzinzisa iinkolodo zakhe. 

Isabelomali sinikela ngemali 
ezokusetjenziswa engezelelweko 
yesikhatjhana, khulu khulu ukusekelwa 
okungeziweko kweembonelelo 
zakarhulumende, ukutlhanywa 
kwamathuba womsebenzi kanye 
nomkhakha wezamaphilo kobana 

uragele phambili nokulwisana 
ne-COVID-19. Ngaso sona leso 
sikhathi, urhulumende uzokuragela 
phambili neqhinga lakhe lesikhathi 
esiphakathi lokuphungula ukutlhayela 
kwesabelomali kanye nokukhandela 
ukukhula kweenkolodo. Isabelomali 
saka-2022 singezelela ama-R350 
qobe ngenyanga okusibonelelo 
esikhethekileko se-COVID-19 
sehlalakuhle iinyanga ezili-12. Kodwana 
ukungezelela isibonelelo ngale 
kwakaNtaka 2023 kuzokutlhogeka 
bona kumadaniswe nomthombo 
wesekelo leemali lasafuthi, okungatjho 
ukukhutjhulwa komthelo namkha 
ukwehliswa kokhunye ukusetjenziswa 
kwemali kombuso. Urhulumende wenza 
imithetho namanani wesibonelelo 
sasafuthi, kanye neendlela zokuthola 
imali kobana aqinisekise bona akubizi. 
Ezinye iimemezelo zizokwenziwa 
esiTatimendeni somGomo 
Wesabelomali Sesikhathi Esiphakathi 
saka-2022 (MTBPS). 

Umhlahlandlela Wabantu

SIYINI ISABELOMALI?
NgoMhlolanja wonyaka nonyaka, uNgqongotjhe wezeeMali wethula 
isabelomali sesitjhaba, lapho amemezela khona ukusebenzisa imali 
kwakarhulumende, umthelo namahlelo wokuboleka weminyaka 
emithathu ezako. Isabelomali sesitjhaba sabela imali phakathi 
kweminyango yesitjhaba , iimfunda nabomasipala.

SIHLANGANISWA NJANI ISABELOMALI?
1. Kukhutjhwe imihlahlandlela yomnyango etjengisa ilwazi elifunekako 

lesabelomali
2. Iminyango ibeka phambili amahlelo wayo beyihlanganise amahlelo 

wokusebenzisa imali kanye neembopho zokwethulwa kwezenzelwa
3. Iimphakamiso zesabelomali zethulwa kuZiko lezeemali  

zakaRhulumende lesiTjhaba bese kucocwa ngazo

4. Iimphakamiso zokwabiwa zitjhejwa makomidi wabaNqophisi 
Zombelele abangaphakathi kweminyango ehlukeneko

5. Iimphakamiso zesabelomali zenziwa eKomidini yaboNgqongqotjhe
6. Isitatimende somGomo Wesabelomali Sesikhathi Esiphakathi 

silitshwayo sesabelomali esizako
7. Kokugcina, iinqunto zokuhlinzekela zenziwa kuKhabinethi

8. Kulungiswa imitlolo yesabelomali
9. Kwethulwa iSabelomali esiKhulu
10. IPalamende icocisana beyamukele iSabelomali
11. Sithunyelwa kuMengameli bona asitlikitle sibe 

mthetho

Umgomo wezeemali zakarhulumende – 
oyingcenye yeembopho zeZiko lesiTjhaba 
lezeemali zakarhulumende – lingelinye 
lamathulusi aqakathekileko esinawo 
wokuqalana neentjhijilo zomtlhago, 
ukutlhayela kwemisebenzi nokungalinga-
ni okwandiswa yihlekelele ye-COVID-19. 

Isabelomali saka-2022 simayelana 
nokunzinza kwezeemali nokuvikelwa 
komphakathi wabatlhagako, ekungibo 
abathintwe khulu miphumela kanorhatjhek-
ile, kanye nokukhula okwenzekako. 

Indlela yezeemali esiyikhethileko 
ibandakanya ukunzinzisa amazinga ween-
kolodo zethu ngesikhathi sinciphisa 
ukutlhayela kwesabelomali. Sizibophelele 
nekutholeni iindlela zokugcina isekelo le-
zeemali lesikhathi esifitjhani kobana sivikele 
abasengozini ekulu phakathi kwethu ezint-
weni ezimbi kwamambala zakanorhatjhekile. 

Ukungezelela, sisebenzisa amagadango 
nemigomo ekunqotjhwe ngawo ukuvikela 
ukukhula komnotho kwesikhathi eside ngo-
kutlhama ubujamo obufunekako ukur-
herha isisomali, ukwenza ngcono ikghono 
lombuso lokuvusa amandla womsebenzi 
wezomnotho, kanye nokuqinisekisa bona 
imali yomphakathi isetjenziswa ngendlela 
ekhiqizako nethembekile. 

Lokhu akusiwo umsebenzi olula. 
Kutlhoga bona senze ukurhwebelana 
okunamano neenqunto ezibudisi. Lokhu 
kufaka phakathi ukuzidela okwesikhatjhana, 
ukufaka hlangana nokukhandela ukusetjen-
ziswa kweemali, kobana sikwazi ukwakha 
indawo yeemali etlhogekako kobana sisise 
emnothweni besibuyisele nezinga eliphe-
zulu lokwethulwa kwezenzelwa. 

Kutlhogeka nokobana sisebenzise 
namandla wethu esibelethwe nawo 
njengabantu abahlale baqinisela kizo zoke 
iintjhijilo. 

Eminyakeni emibili edlulileko, solo 
kwathoma unorhatjhekile ekuthomeni 
kwaka-2020, senze ipendulo yethu ya-
fanelana namkha yadlula iintjhijilo esiqalene 
nazo. Kancani kancani, igadango ngega-
dango, siyaphumelela ekwakheni kabutjha 
umnotho wethu. 

UMLAYEZO 
KANGQO-
NGQOTJHE  

UKUQINISEKISA 
UMNOTHO 
WESIKHATHI 
ESIDE 
NOQINILEKO 

UKUSEBENZISA 
IMALI 
KWEZAMAPHILO 
UKULWISANA 
NE-COVID-19 
ISewula Afrika iqalene neengaba ezine 
eziqakathekileko zokutshwayeleka nge-
COVID-19, ngabantu abayi-3.6 yeengidi 
abaqinisekiswe bona batshwayelekile 
nabama-95 000 okuqinisekiswe bona 
bahlongakele ekupheleni kwakaTjhirh-
weni 2022. 

Ukukhutjhwa komjovo we-COVID-19 
kuqakathekile ekubambeni ukurhatjheka 
kwengogwana nekuphunguleni ubukhali 
bokutshwayeleka. Kuhlinzekelwe inani 
lama-R 2.3 wamabhiliyoni kobana kur-
agelwe phambili ngokuthenga imithamo 
engezelelweko kanye nokunikela imijovo 
ukusuka ngoSihlabantangana 2022 uku-
fika kuNtaka 2023. Iimfunda zizokuthola 
izabelo ezingeziweko zama-R 15.6 wamab-
hiliyoni eminyakeni emithathu ezako ukul-
wisana ne-COVID-19 nokuhlangabezana 
nokutlhayela kwezinto ezisisekelo.

Unorhatjhekile lo ube nomthelela 
omumbi emakethe yemisebenzi, 
njengombana kulahleke imisebenzi 
eyi-2.1 yeengidi kusukela ngekota 
yokuthoma ka-2020. Kunengozi ekulu 
yokobana imisebenzi elahlekileko le 
ngeze isabakhona. 

Ukuqubuka komguruguru wom-
phakathi ngoVelabahlinze 2021 Kwa-
Zulu-Natal neengcenyeni zeRhawuteni 
nakho kwawulimaza umnotho wethu 
bekwaqeda nemisebenzi. Amahlelo 
karhulumende wokuvuselela kabutjha 
atjheje ukutlhanywa kwamathuba wom-
sebenzi nokusekelwa kwengeniso. Lokhu 
kufaka hlangana ukunikelwa kwamahl-
elo wokuqatjhwa komphakathi kanye 
neembonelelo zomthelo. Ngesikhathi 
sona leso, urhulumende wenza amatjhu-
guluko wesakhiwo ukuletha amakghono 

amanengi emnothweni kanye nokwenza 
kube lula ukwenza ibhizinisi. Ukuqatjhwa 
okuphezulu, kanye nokwanda kwesigaba 
esiphakathi, kuzokhuphula ingeniso 
kanye nokusetjenziswa kweendleko 
ngokukhamba kwesikhathi. 

Urhulumende wenze iragelo pham-
bili ngamatjhuguluko wesakhiwo ahl-
athululwe ku-MTBPS ka-2021. Ukwenza 
isibonelo, umNyango wezokuLima, 
ukuBuyekezwa kwemithetho yenarha 
nokuThuthukiswa kweeNdawo 
zemaKhaya uqatjhe amahekthara 
ama-200 000 wenarha weenqhema 
eziqalelelwe ntanzi, ezisekela ukutlh-
anywa kwamathuba womsebenzi kanye 
namabhizinisi amancani. Amaphrojekthi 

amatjhumi nahlanu aqakathekileko 
womthangalasisekelo, alinganiselwa 
kuma-R595 wamabhiliyoni, aqalelelwen-
tanzi eendaweni ezifana nezamandla 
namanzi kobana kuthuthukiswe ikghono 
lomnotho lokukhula msinyana. 

Amaphrojekthi weZiko lezeemali za-
karhulumende athi umnotho uzokukhula 
ngamaphesende ayi-2.1 ngo-2022, 
nokuyinto emsinyana kunalokho ebesi-
kulindeleko ekuthomeni. Kodwana-ke, 
imiphumela epheleleko kanorhatjhekile 
ayikacaci, khulu khulu ekulahlekeni 
kwemisebenzi nesisomali. Amatjhu-
guluko karhulumende ahleliweko 
aqakathekile ekuvuseleleni kabutjha 
isisomali, ukukhula kanye nokuqatjhwa.

UKUSETJENZISWA KWEMALI 
KUMTHANGALASISEKELO 
UKUTHUTHUKISA ISISOMALI 
NOKUKHULA 

sisekelo ngesikhathi esifanako, ngokulan-
delana. Izindlu zomphakathi ezakhiwe 
ngesibonelelo sokuthuthukisa somnyango 
wezokuhlaliswa kwabantu eemfundeni 
kulindelwe bona kwenze ama-

R 44.3 wamabhiliyoni. Ipahla 
yezindlu le izokudluliselwa kubanikazi 
bezindlu. Eminyakeni emithathu ezako, 
urhulumende uzokwandisa amandla 
wokuphehla igezi, avuselele bekakhulise 
ithungelelwano leenthuthi, bekenze 
ngcono izenzelwa zokuhlanzeka na-
manzi. Uzokuragela phambili nokugcina 
nokwenza ngcono umthangalasisekelo 
wezamaphilo nezefundo.

Amaphrojekthi womthangalasisekelo 
afaneleko angasekela ukukhula kom-
notho kwesikhathi eside, atlhame 
amathuba womsebenzi bekaphungule 
umtlhago. Urhulumende uhlanganisa 
iintlabagelo namabhizinisi kanye 
nezinye iikhungo kobana kusekelwe 
ngeemali amasisomali lawa. 

Ukusetjenziswa kwemali 
kumthangalasisekelo womphakathi em-
inyakeni emithathu ezako kulinganiselwa 
ema-R812.5 wamabhiliyoni. Iimfunda 
nabomasipala balindelwe ukusebenzisa 
imali ema-R185.5 wamabhiliyoni kanye na-
ma-R194.4 wamabhiliyoni kumthangala-



#RSABUDGET2022   |   UMHLAHLANDLELA WABANTU

NATIONAL TREASURY      |     UMHLAHLANDLELA WABANTU      |      ISINDEBELE

3 

UKUTLHAMA AMATHUBA 
WEMISEBENZI NGEHLELO 
LAKAMENGAMELI LOKUQATJHA  

IIMBONELELO ZOMBUSO 
Iimbonelelo zombuso zizokusekela i-18.6 leengidi zabantu hlangana kwakaSi-
hlabantangana 2022 noNtaka 2023. Isibonelelo esikhethekileko se-COVID-19 
sehlalakuhle sihlinzekelwe ama-R 44 wamabhiliyoni ukuhlinzekela abahlomuli 
ngama-R 350 ngenyanga. Isabelomali sizokungezelela amanani weembonelelo 
zasafuthi ngokukhambisana netjhugulukontengo.

IIMBONELELO ZOMBUSO 2021/22 2022/23
ISIBONELELO SOMBUSO SABADALA R1 890 R1 985
ISIBONELELO SOMBUSO SABADALA 
ABANGAPHEZU KWAKA-75 R1 910 R2 005

ISIBONELELO SABOMAKEKERE BEPI R1 910 R2 005
ISIBONELELO SABAKHUBAZEKILEKO R1 890 R1 985
ISIBONELELO SOKUKHULISA ABENT-
WANA ABANGASIBO BAKHO BEENGAZI R1 050 R1 070

ISIBONELELO SOKUTJHEJWA R1 890 R1 985
ISIBONELELO SABENTWANA R460 R480

IVELAPHI IMALI BEGODU IZOKU-
SETJENZISWA BUNJANI NGO-2022/23?
IMITHOMBO YENGENISO LAKARHULUMENDE NGO-2022/23

IIMBADALO ZAKARHULUMENDE EZINGANAWO 
AMAKONYANA KANYE NEEMBADALO EZINAMAKONYANA 
NJENGESABELO SEENDLEKO EZIPHELELEKO

UKUSEBENZISA IMALI KWAKARHULUMENDE NGO-2022/23

Ihlelo lokuqatjha lakamengameli 
lahlonywa ngoSewula 2020 
njengengcenye yokuphendula 
kwakarhulumende kunorhatjhekile 
we- COVID-19. 

Bekube gadesi, ihlelo leli linikele 
ngesekelo ebantwini abama-840 
000 ngehlanganisela yokutlh-
anywa kwamathuba womsebenzi, 

ngokugcinwa kwemisebenzi nengenel-
elo lokusekela iindlela zokuziphilisa. 
Eminyakeni emibili ezako, ama- R 18.4 
wamabhiliyoni abelwe ihlelo lokuni-
kela ngesekelo elinqotjhiswe kubantu 
abama-500 000. Linqophe ukuni-
kela amathuba womsebenzi neendlela 
zokuziphilisa ezizwisisekako, khulu khulu 
ebantwini abatjha abangasebenziko.

IRHERHO 
LOKUBUYEKEZWA 
KWESABELOMALI

zefundo, ababikiindaba neenhlan-
gano zomphakathi. Isisizasithungelelanisi 
sikhuthaza ifundo yomphakathi nokuse-
benzisana kuSabelomali. IVukelamali 
gade ilungiswa bekube mva nje – Iziko 
lezeemali zakarhulumende lithabile 
ukumemezela ukubuya kwaso kanye 
netuthuko ezokuthoma ngokukhamba 
kwesikhathi kilonyaka. 

Iziko lezeemali zakarhulumende, 
ngokubambisana nehlanganyelo leen-
hlangano zomphakathi, lizokuragela 
phambili ngokunikela ilwazi elitja nge-
sisizasithungelelanisi lesi

Lahlonywa ngo-2018, iVulekamali 
sisizasithungelelanisi esiphumeleleko, 
esisebenziseka lula kuthungelelwano 
esinikela imitlolo ephathelene nesa-
belomali nematheriyali yomhlahl-
andlela. 

Bekube gadesi idatha le beyi-
setjenziswa zizakhamizi, ziikhungo 

                         R1 598.4bn    |    79.2%

                              R386.6bn    |    19.2%

    R33.3bn    |    1.6%

Imithelo

Ukuboleka

Irevenyu enganawo umthelo

* Iindleko ezinganawo amakonyana linani elipheleleko lemali esetjenziswe ngurhulumende ngaphandle 
kwamakonyana abhadelweko eenkolodweni.

Ukusetjenziswa 
kwemali 
okunganawo 
amakonyana*

  2018/19 2019/20 2020/21 2021/22 2022/23 2023/24 2024/25

Imbadalo 
yamakonyana

   11.7   11.8   12.3   13.3   14.4   15.8   16.3 

  88.3   88.2   87.7   86.7   85.6   84.2   83.7  

UkuThuthukiswa komPhakathi

Iindleko zemali yokubhadela iinkolodo 
kanye namakonyana wazo

Ifundo esisekelo

Zamaphilo

Ukuthuthukiswa komphakathi

Ukuthuthukiswa komnotho

Ukuthula nokuVikeleka

Ifundo yangemva kwesikolo kanye nokubandulwa

                                                     R364.4bn - 16.9%

                      R301.8bn - 14.0%

                                R298.1bn - 13.8%

                                    R259.0bn - 12.0%

                          R236.3bn - 11.0%

                         R227.1bn - 10.5%

        R220.7bn - 10.2%

 R131.6bn - 6.1%

AMALEVI NOMTHELO WEEMBASELI

Ayikhutjhulwa ilevi yeembaseli zombelele kanye nelevi yesiKhwama seeNgozi zeNdlela. 
Okwagadesi:
• Ilevi yeembaseli zombelele ma-R3.85 ilitha ngayinye yepetroli bese ma-R3       .70 ilitha 

ngayinye yedizeli

• Ilevi yesiKhwama seeNgozi zeNdlela ma-R2.18 ilitha ngayinye yepetroli nedizeli.
• Umthelo wekhabhoni uzokukhuphuka ngesende li-1 ilitha ngayinye ukuthoma ngomhlaka 

6 kuSihlabantangana 2022. Lokhu kuzokungezelela umthelo ngama-90c kulitha ngayinye 
yepetroli bese ngama-10c kulitha ngayinye yedizeli.

IINLINGANISO ZOMTHELO

UMTHELO: ABANTU NGAMUNYE KANYE NAMATHRASTI
Umthelo obhadelwa babantu ngamunye ngonyaka womthelo ophela hlangana 
kwakamhlaka 1 kuNtaka 2022 nomhlaka 28 kuMhlolanja 2023
Ingeniso elibhadeliswa umthelo (R) Isilinganiso somthelo (R)

0 to 226 000 ama-18% wengeniso elibhadeliswa umthelo
226 001 - 353 100 40 680 + 26% wengeniso elibhadeliswa umthelo 

elingaphezu kwama-226 000
353 101 - 488 700 73 726 +31% wengeniso elibhadeliswa umthelo 

elingaphezu kwama-353 100
488 701 - 641 400 115 762 + 36% wengeniso elibhadeliswa umthelo 

elingaphezu kwama-488 700
641 401 - 817 600 170 734 + 39% wengeniso elibhadeliswa umthelo 

elingaphezu kwama-641 400
1 731 601 nangaphezulu 239 452 +41% wengeniso elibhadeliswa umthelo 

elingaphezu kwama-817 600
Amathrasti ngaphandle 
kwamathrasti akhethekileko

614 192 +45% wengeniso elibhadeliswa umthelo 
elingaphezu kwe-1 731 600

Trusts other than special trusts 45%

UMTHELO WENGENISO: AMABHIZINISI AMANCANI
Iminyaka yeemali ephela ngenye nenye idadamu hlangana nomhlaka 1 kuSihlabantangana 
2022 nomhlaka 31 kuNtaka 2023.
Ingeniso elibhadeliswa 
umthelo (R) Isilinganiso somthelo (R)

0 to 91 250 0% yengeniso elibhadeliswa umthelo
91 251 - 365 000 7% yengeniso elibhadeliswa umthelo elingaphezu kwama-91250
365 001 - 550 000 19 163 +21% wengeniso elibhadeliswa umthelo elingaphezu 

kwama-365 000

550 001 nangaphezulu

58 013 + 28% wenani elingaphezu kwama-550 000 (ukufika 
ngomhlaka 30 kuNtaka)
58 013 + 27% wenani elingaphezu kwama-550 000 (ukusuka 
ngomhlaka 31 kuNtaka)

UMTHELO WENGENISO: AMAKHAMPHANI
Iminyaka yeemali ephela ngenye nenye idadamu hlangana nomhlaka 1 kuSihlabantanga 
2022 nomhlaka 31 kuNtaka 2023.
Umhlobo Isilinganiso somthelo

Amakhamphani Ama-28% wengeniso elibhadeliswa umthelo (ukufika ngomhlaka 30 kuNtaka)
Ama-27% wengeniso elibhadeliswa umthelo (ukusuka ngomhlaka 31 kuNtaka)

UMTHELO WENGENISO LAMABHIZINISI AMANCANI
Iminyaka yeemali ephela kwenye nenye idadamu hlangana nomhlaka 1 kuNtaka 2022 
nomhlaka 28 kuMhlolanja 2023.
Ingeniso elibhadeliswa 
umthelo (R)

Isilinganiso somthelo (R)

0 to 335 000 0% yengeniso elibhadeliswa umthelo
335 001 to 500 000 1% yengeniso elibhadeliswa umthelo elingaphezu kwama-335 000

500 001 to 750 000 1 650 +2% wengeniso elibhadeliswa umthelo elingaphezu 
kwama-500 000

750 001 nangaphezulu 6 650+3% wengeniso elibhadeliswa umthelo elingaphezu 
kwama-750 000

NATIONAL TREASURY

UMTHELO WENGENISO YOMUNTU

AKUTHINTA BUNJANI AMATJHUGULUKO 
WOMTHELO WENGENISO LAKHO?
Isabelomali sango-2022 sinikela ilamulelomthelo ngokumemezela ukulungiswa kwerherho 
lomthelo wengeniso lomuntu siqu kanye nesehliselo ngokukhambisana nezinga 
letjhugulukontengo le-4.5 yamaphesende. Inani umuntu angalirhola ngaphambi kobana 
kufuneke bona abhadele umthelo wonyaka womthelo ukusuka ngomhlaka 1 kuNtaka 2022 

IMIKHAWULO YOMTHELO UNYAKA WOMTHELO 
KA-2021/22

UNYAKA WOMTHELO 
KA-2022/2023

Ngaphasi kweminyaka ema-65 R87 300 R91 250
Iminyaka ema-65 ukuya kwema-74 R135 150 R141 250
Iminyaka ema-75 nangaphezulu R151 100 R157 900

Imikhawulo emitja yomthelo yombhadelimthelo ngamunye ingendlela elandelako: 

IZEHLISELOMTHELO UNYAKA WOMTHELO 
KA-2021/22

UNYAKA WOMTHELO 
KA-2022/23

Esisisekelo (boke abantu) R15 714 R16 425
Sesibili (iminyaka ema-65 
nangaphezulu) R8 613 R9 000

Sesithathu (iminyaka ema-75 
nangaphezulu) R2 871 R2 997

UMTHELO WEGWAYI NEENSELO EZIDAKAKO

UKUKHUPHUKA KOMTHELO WOTJWALA 
NEGWAYI

INCREASES BY:
Ibhiya ye-malt 11c ibhlege ngalinye le-340ml
Iwayini enomthamo omncani wesidaki 17c ibhodlelo ngalinye le-750ml
Iwayini yomthamo omnengi wesidaki 33c ibhodlelo ngalinye le-750ml
Iwayini yamabhamuza 76c ibhodlelo ngalinye le-750ml
Amasayida neenselo ezidakako zeenthelo 11c ibhlege ngalinye le-340ml
Amaspiridzi R4.83 ibhodlelo ngalinye le-750ml
Amasegerede R1.03 ipakana ngayinye yama-20
Amalithi wemikhiqizo yegwayi elitjhiswako 78c ipakana ngayinye yama-20
Igwayi lesegerede R1.16 i-50g ngayinye
Igwayi lepeyipu 37 c i-25g ngayinye
Amasiga R6.77 i-23g ngayinye

Imithelopahla ethileko yemikhiqizo yeenselo ezidakako kanye negwayi izokukhuphuka 
hlangana kwaka-4.5 na-6.5 yamaphesende.

IIMPHAKAMISO 
ZOMTHELO KA-2022


